                                REGENERASİYA
Regenerasiya-uyğunlaşma proseslerinin növü olub,məhv olmuş struktur elementlerinin yaranmasına deyilir.Bu zaman itirilmiş struktur elementlərinin funksiyalarının bərpası da nəzərdə tutulur.Regenerasiyanın esas məqsədi və əhəmiyyəti orqanizmin maddi sabitliyinin qorunub saxlanması və təmin edilməsi,bununlada itirilmiş spesifik funksiyaların yenidən bərpa edilməsidir.
    Məhv olmuş toxuma elementlərinin səviyyəsindən asılı olaraq regenerasiyaların da müvafiq səviyyələri ayırd edilir:
1)Molekul səviyyəsi
2)Hüceyrə daxili ultrastruktur səviyyə
3)Hüceyrə səviyyəsi
4)Toxuma səviyyəsi
5)Üzv səviyyəsi
  Məhv olmuş toxuma elementlərinin və bunula da itirilmiş funksiyaların bərpası olan regenerasiya prosesi 2 formada həyata keçirilir.
1.Hüceyrə forması
2.Hüceyrədaxili forması
   Regenerasiyanın hüceyrə forması toxumanın salamat qalmış hüceyrələrin və yaxud da kambial qatın hüceyrələrinin mitoz və ya amitoz yolla bölünərək artıb çoxalması yolu ilə baş verir.
  Regenerasiyanın hüceyrə daxiliforması salamat qalmış hüceyrələrin bölünərək artib çoxalması yolu ilə deyil,onların daxilindəki ultrastruktur orqanellərin artib çoxalması və həcmcə bööyüməsi hesabına baş verir.Bu forma yüksək inkişaf etmiş toxumaların yeganə regenerasiya forması hesab edilir.Toxumaların regenerasiya səviyyəsi ilə differensiasiya səviyyəsi arasında əks asilılıq vardır.
   Regenerasiyanın üzv və toxumalarda başlanması,gedişi sürəti və başa çatdırılması prosesləri orqanizmdə aşağıdakı mexanizmlərlə tənzim olunur:
1)Sinir mexanizmi-trfiki sinir impulsları ilə
2)Humoral mexanizm-hər bir toxuma üçün spesifik hesab edilən və hüceyrələrin bölünərək artıb-çoxalmasının qarşısını almaq qabiliyyətinə malik olan maddələr-keylonlar hesabına
3)İmmunoloji mexanizm-proses haqqinda məlumat daşıyan T helper limfositlərlə
4)Funksioan mexanizm
   Regenerasiya prosesi öz inkişafında 3 mərhələ keçirir:1)proliferasiya 2)diferensasiya 3)yetişmə.
  Regenerasiya proseslerinin baş vermə səbəblərindən,xarakterindən və morfo funksional kompensator xüsusiyyətlərindən asılı olaraq 3 növü var:
1.Fizioloji regenerasiya normal həyat fəaliyyəti nəticəsində öz ömrünü başa vurmuş toxuma strukturlarının yeniləri ilə əvəz olunmasına deyilir.Bəzi üzv və toxumalarda fizioloji regenerasiya hüceyrə,bəzilerində isə hüceyrə daxili səviyyədə regenerasiya gedir.
     2.Reperativ regenerasiya üzv və toxumalarda baş vermiş hər hansı pataloji prosesler nəticəsində məhv olmuş toxuma struktarlarının bərpasına deyilir.Reperativ regenerasiyanın 2 növü var:
a)Tam reperativ regenerasiya və ya restitusiya.Bu zaman nekrozlaşmış və yaxud da kəsilib götürülmüş toxumanın yerində eyni həmin toxumadan əmələ gəlir və itirilmiş funksiyada əmələ gələn bu yeni toxuma hesabına bərpa olunur.
b)natamam reperatyiv regenerasiya və ya substitusiya.Nekrozlaşmış toxumanın yerindı kobud lifli birləşmiş toxuma əmələ gəlir.
   3.Pataloji regenerasiya baş vermə səbəbindən asılı olmayaraq məhv olmuş toxuma strukturlarının regenerasiya prosesinin pozulmasına deyilir.Pataloji regenerasiyanın aşağıdakı növləri vardır:
 a-Hiperregenerasiya-məhv olmuş toxumanın yerində miqdarca ondan çox toxuma strukturlarının yaranmasına deyilir.
b-Hiporegenerasiya-məhv olmuş toxumanın yerində miqdarca ondan az toxuma strukturlarının yaranmasına deyilir.
c-metaplaziya-toxumanın məhv olmuş bir növünün yerində həmin toxumanın basqa bir növünün əmələ gəlməsinə deyilir.
   
